
GOUVÈNÈ CUOMO ANONSE INISYATIV KI POU REVOKE LISANS CHOFÈ DELENKAN FISKAL KI DWE PLIS 

PASE $10.000 ARYERE TAKS 

Avètisman pou 16.000 Koupab Vyolasyon lwa fiskal 

 

Gouvènè Andrew M. Cuomo te anonse jodi a yon nouvo inisyativ ki pou ankouraje moun ki gen anpil 

aryere taks peye bòdwo yo. Nan kad nouvo pwogram lan, yon lisans chofè Eta New York ka revoke lè 

aryere dèt fiskal yon kontribiyab depase $10.000. Mezi represyon an se rezilta lejislasyon ki te entwodi 

nan kad Bidjè Egzekitif la ki te vinn yon lwa nan debi ane a.  

 

“Mesaj nou an senp:koupab vyolasyon lwa fiskal ki pa respekte menm regleman menm jan ak tout lòt 

moun pa gen dwa resevwa menm privilèj ak tout lòt moun,” te deklare Gouvènè Cuomo. “Move 

delenkan sa yo ap mete fado enjis sou gwo majorite Nouyòkè kap travay di eki peye taks yo nan respè 

lalwa. Grasa aplikasyon konsekans adisyonèl sa yo, n ap bay ankourajman adisyonèl pou eta a ka 

resevwa lajan yo dwe li epi nap retire  delenkan yo sou tout wout yo refize peye patisipasyon pa yo pou 

fè antretyen yo.”  

 

“Li nan enterè tout kontribiyab pou yo peye tout taks yo nèt,” te deklare Komisyonè Taksasyon ak Finans 

lan, Thomas H. Mattox. ”Si w pa ka peye tout nèt, anpwaye nou yo la pou ede w fè aranjman pou yon 

plan peman ki pral regle dèt ou.” 

 

Yo estime nouvo inisiativ la pral ogmante rekouvreman Eta a jiska $26 milyon pou ane fiskal sa ak jiska 

$6 milyon pou chak ane annapre yo. 

 

Depatman Fiskal (Tax Department) la ap voye premye seri 16.000 avi revokasyon yo bay kontribiyab 

delenkan ki gen 60 jou apati dat avi a poste a pou fè aranjman ak Depatman an pou yo peye. Si 

kontribiyab la pa fè sa, Department of Motor Vehicles pral  voye yon dezyèm lèt kap bay yon lòt 15 jou 

pou l reponn. Si kontribiyab delenkan an pa fè aranjman pou peye, lisans lan revoke jiskaske dèt la peye 

ouben yon plan peman etabli. 

 

Yon kontribiyab kap kondwi pandan revokasyon an anvigè ka jwenn arestasyon l ak amann. Sila yo ki gen 

yon lisans revoke, sepandan, ka aplike pou yon lisans limite, ki pèmèt yo kondi ale travay epi retounen 

lakay yo dirèkteman.  



 

Haitian Creole 

 

Nan Eta New York, se biznis ak moun ki peye 96% taks san yo pa fòse yo pran responsablite fiskal yo. Yo 

ranmase rès 4% atravè pwogram odit, rekouvreman ak investigasyon kriminèl Depatman Fiskal la. 

Atravè pwogram aplikasyon lalwa, tankou revokasyon lisans chofè, Depatman an garanti yon 

administrasyon fiskal jis pou tout Nouyòkè. 

 

Pou kontakte Depatman Fiskal la: 

 

• Ale sou sitwèb www.tax.ny.gov 

• Rele (518) 862-6000 pou akitman dèt fiskal ouben aranjman pou yon plan peman 

